
				এই পাতাটির মুদ্রণ সংশোধন করা প্রয়োজন। 
পবামর্শের জন্য নিভৃতে সমবেত হইয়াছেন। সকলেই গভীর চিন্তাযুক্ত—সকলেই নীরব। এই নৈশ গুপ্ত সভাধিবেশনের কথা আর কেহই অবহিত নহে। রাজ আর কোনও নরনারী এ-সভার কোনও সংবাদ রাখে না এবং রাখিবারও কোনও se(RTVRR RTë
সকলেই নীরবে গৃহতলে সমাসীন। সকলেই গভীর চিন্তায় নিবিষ্ট। মৌনতা ভজ করিয়া সহসা শাহজী বলিলেন, “বৎস শিবা! অকারণে রাজবিদ্রোহিতা মহাপাপ। আমরা বিজাপুরের সোলতানের অধীনে বেশ আরাম ও স্বচ্ছন্দে দিন গুজরান করছি। রাজ্যের সর্বত্র শান্তি বিশেষ রূপে প্রতিষ্ঠিত। চাের-দসু্যর উৎপাত একেবারেই নাই। ব্যবসায়-বাণিজ্য ও শিল্প-কৃষি অসাধারণ উন্নতি লাভ করেছে। জাতিবর্ণনির্বিশেষে সকলেই তুল্যভাবে শাসিত এবং পালিত হচ্ছে। মুসলমান শাসনে ব্ৰাহ্মণ শূদ্রের বিচারে কোনও পার্থক্য নাই। উচ্চ রাজকাৰ্যে হিন্দু-মুসলমান সকলেরই সমান অধিকার। তার পর বিজাপুরের সোলতান, শুধু আমাদের রাজাই নহেন,-আমাদের প্রভু এবং অন্নদাতা। আমি, যে-রাজার একজন অমাত্যের মধ্যে গণ্য, সেই রাজার বিরুদ্ধাচরণ করা পাপ-মহাপাপ! ধর্ম। এ-পাপ। কখনও সাইবে না। এতে কেবল ধ্বংস ও অকীর্তিই আনয়ন করবে।
“প্রবলপ্ৰতাপ সোলতানের বিরুদ্ধাচরণ করা ছেলেমী এবং পাগলামী মাত্র। হঠাৎ আক্রমণ করে তাঁর দু’চারটি দুর্গ এবং দশ-বিশখানা গ্রাম দখল করেছ। বলে, সন্মুখসমরে তার পরাক্রান্ত বাহিনীকে কোনও রূপে পরাজিত করতে পারবে, এরূপ কল্পনা তুমি স্বপ্নেও পোষণ করো না।
“সোলতান অত্যন্ত সরলচেতা এবং উদার প্রকৃতির লোক। তিনি যুদ্ধ-বিগ্ৰহ এবং রক্তপাতের পক্ষপাতী নহেন। তাই আমাকে বিনা যুদ্ধে গোলযোগ মিটাবার জন্য পাঠিয়েছেন। বৎস, যদি তোমার পিতা জীবনকে বিপন্ন না করতে— অধিকন্তু নিজেকেও রক্ষা করতে চাও, তা হলে সোলতানের বশ্যতা স্বীকার করে রাজভক্ত প্রজারূপে বাস করাই সৰ্বথা যুক্তিসঙ্গত। তুমি যে-সমস্ত দুর্গ অধিকার করেছ, তুমিই তার অধ্যক্ষ নিযুক্ত থাকবে। এ অপেক্ষা মহামাননীয় সোলতানের নিকট আর কি অনুগ্রহ পেতে চাও? ইহা বাস্তবিক লোকাতীত মহানুভবতা। দেবতারাও ইহার অধিক অনুগ্রহ করতে পারে না।
"প্ৰিয় শিবা! সোলতান আমার বিলম্ব দেখলে নিশ্চয়ই সন্দিন্তু হবেন । তুমি সেনাপতি আফজাল খাঁর নিকটে আলামী কল্য বশ্যতা স্বীকার করলেই, সমন্ত অশান্ডি ও গোলযোগ মিটে যায়। এ ততকার্থে আর বিলম্ব করা উচিত নহে। চিন্তা করে দেখ-সামান্য অবস্থায় সামান্য বংশে অনুগ্রহণ করে এবং সামান্য লোক হয়ে বিজাপুরের সন্মানিত সামম্ভের মধ্যে গণ্য হওয়া ভাল, কি জনসমাজে কুকুর তুলা ঘণিত দাস বলে অভিহিত হয়ে সর্বদা বনজঙ্গলে উৎকণ্ঠিতভাৰে

